
4 Ndang o ndang 2 

Muumeen a maya too mbogreer.
We no pind ke fo we na koƥ ale.

Ƥaaɓaan pind fo ƥaaɓaan a koƥ 

Yaal xa can, a ṕiñ fa xa poxos. 
We naa yetaa fo we naa ƥoodaa.

Pis, o faam, fambe, mbaal, ƥaaɓaan 
pind oo.
A cek , o ɓox fo muus teen oo.

Pis fo o faam kaa njalanaa o kiin.
O kiin a ŋaay a ñaaƴik mbaat a 
xooxik.

Naak, Mbaal fo Fambe a cooɗit fop 
den. A ñaameel, a njiwkeel, a ƥireel, 
a ndosaa. 

Waa na koƥ alaa, we no pind ke 
siidel :
Mbat a nandaa fo Fambe,

Pis a koƥ, naak a koƥ a njega.
Njogoy, Moon, Ƴaxal, Ndol, Goy fo 
yeeyet ke…

O njiriiñ no we na koƥ alee maya :
Kaa ƭaxaa a cir, took taxar ñoowir den.

Ndol fa Moon ndeeƭu meen a 
njasnoor pind.
Oxuu refna a jeg a siindum.

A qooland o genand 

Xaye, kaa mbug o njoktoor na keen 
den.
Ndiig kaa faamnoox, um bug I 
ngeenoox cagu.

I ngas a semb a maak bo ƈut. 
Oxuu leelatna o waagin o ɓax  maaga.

Too koy, oxuu ɓaxna tig, yipi tookum 
lanq. O ƴutangaa fat o laxad o 
ƥaxañ ole.



16 Ndang o ndang 2 

Ke na kamb alaa ɓisel na xa qol axaa. 
Roog a deɓ, mbind Moon a njiraa 
rek.

 Ndol a asaa Moon no qoolel mbind. 
Moon a ricwataa, ta soƥ fop a 
mbondu.

Mbind Ndol a ngar a leelta den.
Poofi ke a ŋiisnel, leel ke a uupel. 

Mbind Moon ee ceŋ, a mboolaa, a 
sipooxaa.
Leel, meles, o wod-fo-ɓaal ee gas. 

Ndoloo Faaɓoo ƥaaɓaan a koƥ a ndefu.
Da mbugaa o tew o leng baa nqet ma.

ndaƭatir Ndol fo Mbaaɓ

Kirin naa fel lool, oxuu refna a 
damooxaa.
Faaɓ ee ten moƴu ñof a Ndol.

O toog oxe lay ee ndaƭatir moƴu woor.
Bes ne no ndaƭatir ne a damel.

Mbaaɓ a ret no fogum, a gukrikel.
Faaɓ nogoy laa layin ee : a daɗa 
Ndol.

Reti boo no ngakand naa o ɗas.
Na ƭat ale a paaɓ ake fop a ƭas.

Tee fiip, Ndol a fool, Mbaaɓ a fool.
Ndol a fesaa o filoor, mbamirum 
faaɓ lakas.

Ndopand

Ngakand

Ye ta fadiidaa no ngakand naa, a 
jalooxaa. 
A soƥa Mbaaɓ, xa ƥayum took no 
juum laa. 

Xa buuq axaa mbi' nen ƭuuɗ.
Yekooraa fo fogof, kuu jeemoona o 
waagin. 

Mbode a mbeel no jam a genoogu.
No mbind den, ten gayoogu o xool ole.

O xool muu refoona

O ñafaƭ ga’kino maa jageerna
Ndoƭ fo o jofaƭar ne’aand. 

Xaye koy den fo gendum a nqoyte 
calel.
 Gendum a ndet a moof a cungaa.

Cungand

Mbode a fokataa ndoƭ ke no maax 
ole. 
Ye ta fadiidna a soƥ foofi daag ma.

Ta jang portir ke , a xooland fop. 
Ye ta moofaa, lampa duus ke a 
kaƥaa.



Ndang o ndang 2 33

Ta inoox a ñufik a den.
Ye ta garna, a jopir ta xooyel. 

Ye ta moofna , yaal mbind ne a 
laamtin, 
mban a waagkaa jaliid koy.

O xool ole ta merna ci’un calel .
Ndikee o xool halal oo.

Ndiig ne gara , foofi fo daaƭ ee xus.
Ndaa it a cir ake ee gañ..

A qooland saate tig no fop oo

Wene mbaslaa, waana ndef no lor.
Biram Juuf saasaax fee a xooyit 
ngukir. 

Dogtoor fee a fokatel no guk ole.
 Dogtoor ee o ɓook ole refu meen.

Ngukir naa a fagit na ñox o ɓook.
Famb laa fakel, fop a nqooyel.

 Saate fee moof, Saasaax a jo’it .
Goor fo rew a yoon na ñox ale.

Na diboor faa, fop a ngeenoox.
Wene leelaa, waana mbufaa.

Yaa roog a yaaraa , saate fee xoolaa qac.
Mbes kaa, fo roog waa a nqeɗ njom.

Saasaax fee a ci'it naak fo cawrum.
Baabu Ngom naa fakkaa njom ne.

